
Samansetning av rådet 
 

Rådet for menneske med nedsett funksjonsevne vert valde for den kommunale valperioden.  
 
Rådet for menneske med nedsett funksjonsevne frå 01.01.2017: 
 
Leiar: Kjell Håland, A  
Nestleiar: Kjell Søvik, FFO  
Medlem: Ingeborg Hordvik, FL 

R/SV/Sp/KrF 
 

Medlem: May Eva Sandvik, H  
Medlem: Harald Norheim, SAFO  
Medlem: Inge Fiskvik, FFO  
Medlem:  Solbjørg H. K. Marjala t.o.m. 

01.10.2017, FL R/SV/Sp/Krf  
 

Medlem: Nina Murberg, FFO 
 

 

Varamedlem: Kari Sørensen Bernardini, A  
Varamedlem: Toralv Mikkelsen, A  
Varamedlem: Jette Lunemann Hansen, A  
Varamedlem: Tore Svane, FFO  
Varamedlem: Siri Fransson, FL R/SV/Sp/KrF  
Varamedlem: Jostein Ljones, FL R/SV/Sp/KrF  
Varamedlem: Beate Husa, FL R/SV/Sp/KrF  
Varamedlem: Ragnhild Fagerbakke, H  
Varamedlem: John Torgeir Torsvik, H  
Varamedlem: Sissel Johnsen, SAFO  
Varamedlem: Laila Grosvold Nygård, FFO  
Varamedlem Mona Røsvik Strømme, H  
Varamedlem: Asbjørn Halsebakke, FFO 

 
 

 
REGLEMENT FOR RÅDET FOR MENNESKE MED NEDSETT FUNKSJONSEVNE 
 
Rådet for menneske med nedsett funksjonsevne skal som regionalpolitisk pådrivar innanfor sitt 
ansvarsområde arbeida med overordna politikkutforming for menneske med nedsett funksjonsevne i 
Hordaland. 
 
1. Samansetjing 
 
Rådet har 7 medlemer oppnemnde av fylkestinget. 
3 medlemer bør veljast mellom medlemene i kultur- og ressursutvalet, opplærings- og helseutvalet og 
samferdselsutvalet med ein frå kvart utval. 
4 medlemer vert valde etter forslag frå organisasjonane som representerer menneske med nedsett 
funksjonsevne. 
Fylkestinget vel leiar og nestleiar. 
Rådet vert vald for den fylkeskommunale valperioden. 
 
2. Oppgåver 
a. Rådet for menneske med nedsett funksjonsevne kan innan sitt arbeidsområde: 
- Gi fråsegn til forslag til økonomiplan og årsbudsjett 
- gi fråsegn til regionale planar med verknad for menneske med nedsett funksjonsevne 
- gi fråsegn til saker som fylkeskommunale organ legg fram 
- gi råd i alle saker som gjeld levekår for menneske med nedsett funksjonsevne knytt til fylkeskommunal 
verksemd 
 
Rådet for menneske med nedsett funksjonsevne kan på eige initiativ ta opp saker som er relatert til 
fylkeskommunal verksemd. 

Årsmelding for 2017 
 

For ”Rådet for mennesker med nedsatt funksjonsevne i Hordaland” (RMNF) 
 
Rådsmøter 
 
Det vart i 2017 halde 6 ordinære rådsmøter. I tillegg kjem like mange arbeidsutvalsmøter (AU). AU-møtene 
vert haldne 2-3 veker før rådsmøtene, og skal i hovudsak førebu neste rådsmøte, men kan også handsama 
enkelte typer hastesaker. Det vart handsama 46 saker og 19 meldingar. Rådet sin møtekallendar vert tilpassa 
dei politiske utvala sine kallendarar, slik at saker kan vidaresendast i rett tid. 
Saker 
 
Det har vore mange og viktige høyringar i 2017, dei fleste krev ein god del arbeid for å få ei god 
sakshandsaming. Når det gjeld forslaget om endring av Teknisk Forskrift (TEK-17), så var svaret frå RMNF 
på linje med dei fleste andre som ga uttale; ”ikkje reduser krava til tilgjengelegheit i mindre bustader”. Dette 
svaret var så unisont at regjeringa trekte tilbake dei mest kontroversielle delene av forslaget. Elles har rådet 
gitt uttale til NOU 2016:17  på lik linje, NTP, Likeverd i Hordaland, og forslag om endringar i TT ordninga. 
Rådet har også vore konsultert fleire gonger i samband med revisjon av ”Regionalplan for Folkehelse”. 
Siste året har det vorte utarbeida planar for påbygg/ombygg ved nye Åsane VGS og Arna VGS. Rådet har fått 
seg forelagt planane, og ser at eigedomsavdelinga etter kvart har opparbeida seg ein betydeleg kompetanse 
når det gjeld universell utforming. 
 
Etter to dødsulykker i tunellar, ei i Sogn og ei i Hordaland, der syklistar vart påkøyrd av bil, sende rådet eit 
spørsmål til samferdselsavdelinga. Der ba ein om ei oversikt over tunellar under 500 meter, der bil, sykkel, 
gåande og rullestolar må dele på plassen, og rådet spurde om det var, eller ville bli utarbeida ein plan for 
opprusting eller skille mellom harde og mjuke trafikkantar. Svaret kom i 2017, og viser at det er 127 slike 
tunellar i Hordaland, der 92 av desse ligg på fylkesveg. I svaret står det:  
 
”At tunnelane er opna for gang og sykkel inneber ikkje at det er lagt til rette med fortau/g/s-veg i tunnelen. Det 
er eit krevjande arbeid å utarbeida ein plan for opprusting med fysisk skilje mellom gåande/syklande og 
køyrande. Ut frå dei fylkeskommunale økonomiske rammene er det ikkje prioritert å etablera slike fysiske skilje 
i tunnelar under 500 meter”. 
 
På oppfordring frå RMNF, tok arbeidsutvalet (AU) initiativ til eit dialogmøte, der Norges Blindeforbund, Skyss, 
rep. frå kommunalt råd i Bergen, og AU frå RMNF møttes. Bakgrunnen var ein rapport frå Blindeforbundet, der 
dei peika på ein del ting som dei meinte var diskriminerande når det gjaldt tilgjenge til Bybanen, blant anna 
farlege krysningspunkt langs bybanetraseen. Resultatet frå dette møtet vart at, etter bestilling frå Bybanen 
Utbygging,  har RMNF sett saman referansegruppe, som skal jobba tett med Bybanen Utvikling på byggesteg 
4 frå sentrum til Fyllingsdalen.  
 
Eit av dei siste vedtaka i RMNF i 2017 handla om kontakten med Skyss. For at dei ulike 
interesseorganisasjonane skal kunna bruka RMNF som ein kanal inn mot Skyss, så er det ønskeleg med ein 
fast møteplan.  
 
Temakonferanse 
 
Kvart år inviterer RMNF alle dei kommunale råda for menneske med nedsett funksjonsevne i fylket til 
temakonferanse. Hovudtema på årets temadag var flyktningar og psykisk helse. 
 
Landskonferansen 
 
Kvart år møtes alle fylkesråda, og denne gongen var Rogaland vertskap saman med Hordaland og Sogn og 
Fjordane. Hordaland presenterte Idrettscampus Bergen og Bybanen. Elles var det fokus på velferdsteknologi 
i vidaregåande skule 

Andre konferansar 
 
To av rådsmedlemmene er med i ”Nettverk for Universell Utforming innan kollektivtrafikken i Norge”, og her er 
det to møter i året. I 2017 var maimøtet i Bergen, der nestleiar i RMNF var ein av innledarane. Haustsamlinga 
var i Tønsberg, og to frå rådet deltok. 
 
Ein representant i RMNF deltok på konferansen ”Aktiv Ung” i Trondheim. 
I mars deltok nestleiar på konferanse om velferdsteknologi på Høgskulen i Haugesund. 
 
Leiar og nestleiar deltok i eit fellesmøte i mai for dei kommunale råda i Sunnhordland.  
 
SOR-konferansane (Samordningsrådet for psykisk utviklingshemma) er faste kvart år med Bergen i mai og 
Oslo i oktober. Desse konferansane er svært viktig for å halda rådet oppdatert om stoda for psykisk 
utviklingshemma.  
 
Leiar og nestleiar vart invitert til Førde i Sunnfjord, til designbyrået Multi Maritime, for å sjå gjennom, og 
diskutera planane for dei nye ferjene, som skal gå på strekninga Halhjem-Sandvikvåg. Her deltok leiar for 
designbyrået, rep. frå Statens vegvesen, Trollhatten ferjeselskap og to frå RMNF. Eit svært konstruktivt møte, 
der våre synspunkt vart tatt med i det vidare arbeidet, og endringar som betra tilgjenge vart gjort. 
 
Nestleiar deltok på ”Nordic Conferance for Universal Design” i Oslo. Her var også velferdsteknologi 
hovudtema, både for omsorgssektoren og for skulesektoren, og ein fekk presentert bl.a. A1, ein robot som er 
ein del brukt i både grunnskule og vidaregåande, som eit hjelpemiddel for elevar med mykje sjukefråvær. 
Roboten blir plassert i klasserommet, og eleven kan følgja undervisninga via roboten.  

Vedlegg 1 
 

 
Program for Temadag:  

Rådet for menneske med nedsett funksjonsevne 27.03.2017. 

Psykisk helse – flyktningar og psykisk helse 
 
Måndag 27. mars 2017        Møteleiar: Kjell Håland, leiar for RMNF 

09:00  Registrering  

10:00  Opning v/ fungerande fylkesordførar Pål Kårbø. 
 

10:15  
Regelverk for råd for menneske med nedsett funksjonsevne – ein 
oppdatering, V/Anders Eriksen, barne-, ungdoms- og familiedirektoratet. 

10:40  
Satsing på psykisk helse V/ psykologspesialist Anja Høye Rogde i Fjell 
kommune. 

11:00  Pause 

11:10  
Kommunesamanslåing og råda – konsekvensar og tips til samanslåing 
V/ ordførar i Lindås kommune Astrid Århus Byrknes. 

11:40  Lunsj 

12:40  

Flyktningar og psykisk helse – ei oversikt V/ Marie-Christine Merametdjian 
frå RVTS, Regionalt ressursenter om vold, traumatisk stress og 
selvmordsforebygging. 
 
 
 
 
 
 
 
 
 

13:10  
Arbeid med flyktningar og psykisk helse, Rolf Vårdal, fysioterapeut, 
Bergen komme, Helsetjenesten for nyankomne innvandrere. 

13:40  Pause 

13:50  
Erfaring frå ein flyktning med nedsett funksjonsevne V/David Macharia  
Wanjama. 

14:10  

Korleis jobbar Hordaland fylkeskommune med å integrere ungdom i den  
Vidaregåande skulen, med fokus på psykisk helse, psykolog Haldis 
Alsaker og psykolog Cecilie Steinsland, Opplæringsavdelinga, Hordaland  
fylkeskommune. 

14:40  Kulturelt innslag: Fargespill 

15:00 
   

Programmet slutt 

Vedlegg 2 
 

 
Landskonferansen for fylkesråd for funksjonshemmede. 

31.10.2017-01.11.2017, Stavanger. 

Agnes Mowinckels gate 5 
Postboks 7900 
5020 Bergen 
Telefon: 55 23 90 00 
E-post: hfk@hfk.no 
www.hordaland.no 

Hordaland fylkeskommune har ansvar for å utvikle hordalandssamfunnet. 
Vi gir vidaregåande opplæring, tannhelsetenester og kollektivtransport til 
innbyggjarane i fylket. Vi har ansvar for vegsamband og legg til rette for 
verdiskaping, næringsutvikling, fritidsopplevingar og kultur. Som del av eit 
nasjonalt og globalt samfunn har vi ansvar for å ta vare på fortida, notida og 
framtida i Hordaland. Fylkestinget er øvste politiske organ i fylkeskommunen. 

